
Abuja, Nijeriya SANARWA
Don gaggawar bugawa

RAHOTON FATAUCIN BIL ADAMA DA GWAMNATIN AMIRKA TA
BAYAR A 2012

Ranar 19 ga watan Yunin 2012, Sakatariyar Kasar Amirka, Hillary Rodham
Clinton, ta bayar da Rahoton Fataucin Bil Adama, (TIP), na Bana, a wani taro, a
Birnin Washington, D.C.

A 2012, Hukumar TIP, ta bayar da rahoton cewa Nijeriya ta sake dawowa Kasa,
daga Rukuni na 1, zuwa Rukuni na 2, saboda Gwamnatin Nijeriya ba ta aiki da
koda, Karamin sharadin da aka gitta, na kawar da fataucin bil adama. Lokacin da
Hukumar ta YaKar Fataucin Bil Adama, ta Kasa, NAPTIP, ke iyakacin bakin
KoKarinta, babu wani Karin taimakon da kayan aikin da take samu daga gwamnatin
Nijeriya. Kasar Amirka za ta ci gaba da taimaka wa ayyukan na Hukumar
NAPTIP, da komawar Nijeriya a Rukuni na 1, ta ci gaba da ba ta goyon baya da
gudanar da shirye-shiryen hadin gwiwa.

An kuma roKi gwamnatin Nijeriya, da ta Kara daukar matakan tabbatar da ganin
ana bayar da isassun kudade ga Hukumar ta NAPTIP, musamman gabatar da masu
aikata laifin fataucin na bil adama, a gaban shari’a, da wadata isassar kula ga
wadanda aka Kwara, da Kara gabatar da masu aikata laifin gaban shari’a, da kuma
tabbatar da hukuncin ga laifin na bautar da jama’a, da daurewa da kuma hukunta
masu aikata laifin na bautarwa, kazalika da tabbatar da shekarun daurin da suka
kamata kan wadanda aka samu da laifin na fataucin bil adama, ciki har da dauri,
idan ya kama.

Tushen Rahoton na Hukumar TIP: Bisa ga irin gyaran da Majalisar Kasar Amirka,
ta yi wa Dokar Bayar da Kariya ga Wadanda aka Cutar, ta Hanyar Fataucin,
(TVPA), ta 2000, an bukaci Sakatariyar Kasar Amirka, da ta bayar da rahoto, duk
shekara, ga Majalisar. MaKasudin wannan rahoton, shine don a Kara bayar da
zimma da hadin gwiwa, tsakanin Kasashen duniya, wajen yaKkar wannan bautar ta
zamani. KoKarin Gwamnatin Amirka, na magance fataucin na bil adama, ya biyo



bayan kafa Dokar ta TVPA, da irin sharuddan da aka shimfida, a Yarjejeniyar
Haramtawa da Dakushewa da kuma Hukunta dukan wanda aka samu da laifin
Fataucin na Bil Adama, musamman na mata da Kananan yara, da taimaka wa
Yarjejeniyar Majalisar Dinkin Duniya, wajen yaKar wadannan laifukan na duniya,
wadda aka sani da suna "Yarjejeniyar Palermo". Dokar ta TVPA da kuma
Yarjejeniyar ta Palermo, sun lura cewa, laifin na fataucin bil adama, ya Kunshi
samarwa da kuma kula gudanar da ayyukan Kwadagon wadanda ake cuta, cikinsu
kuwa har da "karuwanci", ta hanyar tilastawa ko yaudara ko wayo, ya-Allah ko
don Kashin kai, ko kuma ta hanyar wayo. Dokar ta TVPA da Yarjejeniyar ta
Palermo, suna mayar da hankali ne, a kan irin yadda ake cutar mutane, kuma ba
dole sai an gusar da wanda ake cutarwar ba, kafin a ce an bautar da shi.

Kasashen da aka sani da zama tushe ko zango ko kuma inda ake kai, aKalla,
mutane biyu , da aka bautar ko aka sayar, na cikin rahoton, kuma suna daga cikin
wadanda ake rabawa, cikin rukunoni uku. Kasashen kuma da aka lura suna yin aiki
da sharuddan dokar, "komai KanKantarta, wajen kawar da munin fataucin na bil
adama", kamar yadda dokar ta TVPA, ta gitta, sukan kasance a Rukuni na 1.
Kasashen da ba su aiki da sharuddan, ko kadan, amma suna iyakacin bakin
KoKarinsu, na cimma yin amfani da sharuddan, kan kasance a Rukuni na 2.
Kasashe kuma da kodai ba su yin aikin da sharuddan, ko kuma ba su tabukawa,
wajen yin aiki da sharuddan, kan kasance a Rukuni na 3. Mafi KanKancin abinda
dokar ta TVPA ke bukata, bai wuce dagewa ba, a kan Yarjejeniyar ta Haramta
Fataucin na Bil Adama, ta Majalisar Dinkin Duniya.

Ana iya karanta cikakken rahoton, a yanar-gizon Ofishin Jakadancin Kasar
Amirka, mai suna: http://nigeria.usembassy.gov



